
(...)

Accord mariette / delmas / et fayet

Comme soyt ainsin que proces et instance crim(in)elle
soyt este intentee pardevant monsieur le( )juge royal de( )villemur

par ]jean delmas[ pierre delmas et hellye maryette
habitans dud(it) villemur contre jacques fayet charpentier
de lad(ite) ville pour raison et a( )cauze de certaines parolles
offencives prethandues par lesd(its) delmas & mariette avoir
esté proferes par led(it) fayet contre leur honneur et
reputa(ti)on sur ]laquelle d[ quoy tant auroict esté procede
que decret de( )prinse de( )corps auroict esté laxe (lire : laxé, délivré)
par led(it) sieur juge contre led(it) fayet & ayant lesd(ites)
partyes considere led(it) proces ne cauzer que ]inhi[
inimytie frais et despans pour obyer a( )quoy ont
par l entremize de( )certains leurs comungz amys
acorde et( )tranhige en la forme et maniere que s( )ens(u)yt
pour ce est il que ce( )jourd( )hui vingt
neufviesme du moys de juillet mil six cens
vingt quatre dans ma boutique a villemur &a
avant midy regnant louys &a pardevant moy
no(tai)re royal soubz(sig)ne et( )tesmoingz bas nommes establys
en leurs personnes lesd(its) pierre delmas faizant
tant pour lui que pour et au nom dud(it) hellye mariette
absant duquel ce faict fort et a( )icell(ui) en cas de besoing
promet f(air)e agre(e)r et( )rattisfier le( )presant a( )peyne de
tous despans domaiges et( )intherestz d( )une part

& led(it) jacques fayet d au(tre) lesquelles [par]tyes
respectivement par vertu du( )presant ont renoncé et renoncent
au( )susd(it) proces crim(in)el et( )deppan(dances) d icell(ui) & / a
icell(ui) mettent une entiere fin n( )entendant en f(air)e aulcune
pour suytte directement ni indirectement l ung contre l( )au(tre)
ains demeurera inpoursuivy et comme non advenu
soubz la declaira(ti)on faicte presantement par led(it) fayet
au]s[d(it]s[) delmas comme procede pardevant moy( )d(it) notaire
qu( )il tient pour gens de( )bien et d( )honneur lesd(its) delmas
et mariette & que s il les a offences par parolle
s a esté par action et collere & soubz la promesse
qu( )il faict de payer tous frais de justice que



a raison dud(it) proces et informa(ti)ons s en sont
ensuivis jusques a presant & le presant acord
a esté faict aux condi(ti)ons susd(ites) a soubz le bon
plaizir du roy et de lad(ite) cour a a l observa(ti)on de
tout ce dessus lesd(ites) partyes soubz reciproques estipulla(ti)ons
et acepta(ti)ons en ont faict et font obliga(ti)on de( )tous
et ch(ac)ungz leurs biens meubles immeubles presans
et advenir qu( )ont soubzmis a( )toutes force et

rigueurs de justice de ce royaume de fran(ce) & l( )ont
juré presant a( )ce jean mestre forestier de la 
forest royalle dud(it) villemur claude boyer habitant
de lad(ite) ville ne saichant signer comme ont dict & jean
besse prat(ici)en dud(it) villemur sogne lesd(ites) [par]tyes ont dict
et declaire ne savoir & moy.

Besse                            Benoist, not(aire) 


